
SUĠĠERIMENTI

Il-Kumitat għall-Affarijiet Ekonomiċi u Monetarji jistieden lill-Kumitat għall-Affarijiet 
Kostituzzjonali, bħala l-Kumitat responsabbli, sabiex jinkorpora s-suġġerimenti li ġejjin fil-
mozzjoni għal riżoluzzjoni li se jadotta:

A.  billi 75% tal-miżuri ta' politika ekonomika u soċjali li jikkonċernaw liċ-ċittadini Ewropej 
jiġu ppreparati fi Brussell, 

B. billi l-konsultazzjoni, l-parteċipazzjoni u t-trasparenza huma l-qalba ta' l-involviment 
pubbliku fil-formulazzjoni ta' politiki ta' l-UE, 

C. billi l-attivitajiet ta' rappreżentanti ta' interessi qed jinfirxu b'rata mgħaġġla f'termini 
kemm tan-numru ta' atturi u kemm tat-tekniki li jintużaw, u billi dawn l-attivitajiet ikopru 
tipi differenti ta' strutturi kif ukoll atturi b'interessi differenti ħafna,

1. Huwa favur il-ħolqien ta' reġistru wieħed biex jieħu post dawk tal-Kummissjoni u tal-
Parlament; jikkunsidra li r-reġistrazzjoni għandha tkun ta' bilfors u li din isservi bħala 
akkreditazzjoni ma' l-istituzzjonijiet Ewropej kollha; jenfasizza l-bżonn li r-rappreżentanti 
ta' interessi, meta jirreġistraw u meta jaġġornaw id-dħul tagħhom  annwalment, jipprovdu 
informazzjoni finanzjarja komprensiva li tindika s-sorsi ta' fondi tagħhom u kif dawn 
jintużaw, kif ukoll dettalji dwar il-membri tal-bordijiet tagħhom; jitlob biex din l-
informazzjoni tkun ittrattata skond il-prinċipji stretti li jirregolaw il-ħarsien tad-dejta 
personali;

2. Japprova t-tfassil ta' abbozz ta' kodiċi ta' kondotta minn rappreżentanti ta' l-istituzzjonijiet 
Ewropej ikkonċernati, flimkien mal-partijiet interessati, li miegħu jkun hemm is-sanzjoni 
tat-tneħħija mir-reġistru ta' dawk li jiksru l-kodiċi; jissuġġerixxi li l-Ombudsman 
Ewropew għandu jkun il-garanti tal-kodiċi;

3. Jilqa' ż-żieda notevoli fl-użu tal-konsultazzjoni u l-intenzjoni tal-Kummissjoni li ssaħħaħ 
l-applikazzjoni ta' din; huwa favur li jkunu stabbiliti regoli minimi għall-analiżi u t-
trattament tar-risposti rċevuti; għal dan il-għan, jitlob lill-Kummissjoni biex tistabbilixxi 
limitu ta' żmien minimu li jippermetti li l-kwalità tar-risposti tkun żgurata u biex isir 
sommarju tar-risposti rċevuti.

